
En {fuitte de ces conclufions on fonda tous les Sau-
uages infideles. Ils répondirent qu’ils honnoroient
la priere, & qu’ils vouloient prefter l'oreille & la
doctrine de Iefus-Chrift; il n'y en eut qu'vn feul qui
rebutaft la propofition qu’on luy fit de fe conuertir: il
y auoit long-temps qu’il frequentoit les Chreftiens,
mais le demon luy auoit mis {i auant dans la tefte qu’il
mouroit bien-toft s’il fe faifoit baptifer, que la crainte
d’vne mort temporelle 1'a-jetté dans vn mal-heur
eternel; car en fuyant les Hiroquois il eft tombé
entre leurs mains, & fi Dieu ne luy a fait vne grace
miraculeufe il a paflé d’vn feu elementaire dans le
feu des enfers: on remarqua auec eftonnement que
tous ceux qui l'accompagnoient {e fauuerent, & que
luy feul & fa famille furent la proye [122] de ces
Anthropophages.

Pour les Chreftiens, leur ferueur fut {i grande, que
fi quelqu’vn auoit contreuenu aux ordres fufdits, il
fe venoit prefenter luy-mefme pour eftre emprifonné
ou pour receuoir en public la correction ou le chafti-
ment de fa faute; Dieu veiiille que cette ardeur dure
long-temps.

Le courage & la force d’vn Chreftien en la Foy,
nous donnera fujet de parler de la fin affez mal-
heureufe de deux fauuages: vne efcoiiade de 25. ou
30. hommes eftoient allez en marchandifes vers la
nation des $tatkot¥emisek, ce font peuples qui ne
defcendent quafi jamais vers les Frangois, leur langue
eft meflée de 1’ Algonquine & de la Montagnefe, ces
marchans eftans munis d’armes, partie pour {fe
deffendre, partie pour en vendre a ces peuples, 1'vn
d’eux voyant que fa poudre eftoit humide, I’expofe
aux rayons du Soleil pour la faire fecher, 1'autre



